«Сарыарқа дарындары»
Мақсаты:

1. Оқушыларға жергілікті ақындардың шығармашылығын таныту, ақындар өлеңдерінің көркемдік ерекшелігін ұғындыру

2. Ақындар өлеңдері арқылы оқушыларды адамгершілік қасиеттерге баулу, Отанын, туған жерін, ана тілін құрметтеуге және сөз өнеріне деген сүйіспеншілікке тәрбиелеу

3. Мәнерлеп оқу дағдысын, логикалық ойлау қабілеттерін, ой-өрісін жетілдіру, оқушылардың әдеби көзқарасын қалыптастыру

Көрнекілігі: интерактивті тақта, ақындар шығармашылығына арналған кітап көрмесі, безендірілген сынып.

Барысы:
          1-жүр: Құрметті қонақтар,  ұстаздар,оқушылар, жыр сүйер қауым, «Сарыарқа дарындары» атты поэзия кешіне қош келдіңіздер!                 ( мақсатын айту)
Мектеп әкімшілігіне сөз беру
   Қазақстан бойынша көптеген ақындарды танимыз солардың ішінде өзіміздің жерлесіміз,бүгінгі қонақтарымыз,
 жыр кешіміздің куәгерлері- жергілікті ақын ағаларымыз Руслан Жаманханұлы Нұрбай мен Қайрат Белгібайұлы Асқар.
Бірінші бөліміміз:
I «  Ақындар туралы мәлімет»

   2-жүр:  Руслан Жаманханұлы Нұрбай 07.12.1974 жылы Қарағанды облысы, Ақтоғай ауданында туған.
1982-1992 жылдары Қарағанды облысы, Қарқаралы ауданында, Қарағайлы кентінің орта мектебін аяқтайды.

1992-1998 жылдары Е.А.Бөкетов атындағы ҚарМУ филология факультеті, «Журналист» мамандығын алып шығады.

1999-2000 жылдары Отан алдындағы борышын атқарды

2001-2008 жылдары облыстық  «Қазақстан-Қарағанды» телеарнасында корреспондент.

2011 жылының тамыз айынан бастап бүгінгі күнге дейін республикалық «7 арна» телекомпаниясының Қарағанды облысындағы меншікті тілшісі.
Мынадай марапаттар иесі: 2001 ж ҚР Жазушылар Одағы мүшесі

                          2002 ж Халықаралық «Шабыт» фестивалінде «Поэзия» номинациясы бойынша 1-орынға ие болып,  «Тележурналистика» бөлімінен дипломант атанды.

                          2005 ж «Мемлекеттік тіл-менің тілім» атты авторлық бағдарламасы Қарағанды облысы әкімінің марапатына ие болды.

                         2008ж «Тұран Әлем банк» жариялаған республикалық мүшайраның жүлдегері.Алматы қаласында
                         2008 ж «Бейжін олимпиадасы жүлдегерлеріне арналған» республикалық мүшайраның жүлдегері, Астана қаласында.

                         2008-2011ж  Қ.Аманжоловқа арналған дәстүрлі облыстық мүшайраның жеңімпазы, Қарағанды қаласында.
                         2010ж Мемлекеттік тапсырыспен «Жалын» баспасынан  «Ыстыбұлақ» атты жыр жинағы жарық көрді.

                         2011ж Журналистер күніне  «Баспасөзде IIО қызметкерлерінің жағымды имиджін қалыптастырудағы еңбегі үшін» Қарағанды облыстық IIД арнайы марапатына ие болды.   

1-жүр: Қайрат Белгібайұлы Асқар Қарағанды облысы, Қарқаралы ауданында , Бесоба аулылында дүниеге келген. Он жылдықты ойдағыдай аяқтап ,Е.А.Бөкетов атындағы ҚарМУ-дың түлегі.

       1995 жылы А.Құнанбаевтың 150-жылдығына орай өткізілген облыстық ақындар мүшайрасында 1-орын.

        1996-жылы Ж.Жабаевтың 150 жылдығына орай өткізілген облыстық мүшәйрада 2-орын.

        1998-жылы  «Шабыт» фестивалінің лауреаты.

         2007-жылы Балқаш қаласының 70 жылдығына өткізілген облыстық мүшәйрада
2- орын.

       2008 жылы Т.Ізтілеуұлының 125 жылдығына арналған республикалық жыр мүшәйрасында  3-орын.

      2008 жылы Қарағанды қаласында өткен мүшәйрасының 2-орын иегері.

Ақындар өлеңдерінде сыртқы әсерден гөрі, ішкі сезім басым. Осы сезімдері арқылы оқырманға үлкен ой салады . Ол нені нысанға алса да шебер тілмен, терең оймен кестелей біледі.Демек олардың жырларынан жансыз сурет емес, шебер суретшінің қаламынан шыққан картинаны көргендей боламыз.
ӘН: 
«Саржайлау» Е.Баян
   Екінші бөліміміз:
II   « Ақындар- өмірге ғашық жандар »

       2-жүр: Поэзия азабы мол, ауыр жол. Поэзия- адам баласының рухы.Поэзияға тән рухты әдебиеттің басқа жанрларынан табу қиын.Адам бар жерде поэзия бар. Өмірдің өзі – тұнып тұрған поэзия. Алайда сол өмірді,сол керемет табиғатты көретін көз, танитын талант,сезетін сезім керек.Сезіну бар да, сезімін сезімдерге айтып жеткізу, мойындату бар.
Міне, осы тұста адамдар дараланады.Әр халық өзінің сезім дүниесінен енші бөліп, сеніп тапсырып, дүниеге өзінің сезімтал елшілерін жібереді. Оның аты - Ақын. 

        Адамның сезімі – алынбас қамал. Ендеше, сол сезім қамалының жаулаушысы  да, иесі де – ақын. Сол ақындар, мінекей, алдарыңызда отыр.
  Ал,енді рұқсат болса сіздердің өлеңдеріңізді біздің мектеп оқушылары оқып бермек.
1.Жұмашева Карима  9а
2.Ырысбай Айдын 11а

3.Тапашева Әсем 10а

4.Байкенова Дариға 11а

5.Каракизова Гүлнара11а

ӘН «Туған жер»
    1-жүр:  Біздер, қарапайым жандар, өмірге ашық көзқараспен  қарасақ, ал ақын деген халық өмірге ғашық көзқараспен қарайды. Поэзия ғашық жүректен туады.Ешкім ақындық оқуды бітіріп, ақын болмайды. Ақындық – тума талант, құдіретті өнер. Ақын деген сіздің өзіңіз.Сіздің көңіліңіздің қуанышы мен көзіңіздің жасы. Ол сіз болып күйінген сәттерінде  сізден пана іздейді, мұңын сізге шағады. Сіз қабылдарсыз, қабылдамассыз,ұнатарсыз,ұнатпассыз, алайда, оның сізсіз күні қараң. Қарама-қайшылыққа өмір қандай толы болса,ақынның шым-шытырық сезім дүниесі де қайшылықтарға соншама бай.
   2-жүр: Ақынның міндеті- өз сезімін өзі тұншықтырмау, ағынан жарылып, азапқа салған ауыр ойдан айтып құтылу. Ақынның бірінші ерекшелігі осы болса, екіншісі- ақын сыры жұртшылықтан  жасырылған емес, сырын жасыруға да шамасы келмейді.Ол жылай отырып күлгенін, күле отырып жылап алғанын өзі де аңғармайды. Ақындар – сезім дүниесі бөлек жандар.

6.Сағинаева Айсұлу 10а
7.Ибраева Клара 8а

8. Сагадинова Ақбота11а

9.Ғабдулаева Фариза 10а

10.Абубакиров Абзал11а
Сұрақтар ------------------
III  « Поэзия, менімен егіз бе едің?!»

( Ақындар жырлары оқылады)

1-жүр:  Поэзия- өнердің жоғарғы саласы . Бұл жөнінде қазақтың қара өлеңінің шебері Мұқағали «Поэзия – ғылым.Адам өмірінің ,адам жанының зерттелмеген ,қалам тартылмаған несі қалды? Адам сезімін жан-жақты зерттейтін ,құдірет болса, ол – тек поэзия» деген. Ақын үшін  жүректен жарып шыққан жырдан артық, қымбат дүние жоқ.Шын поэзияны жасайтын ақында сезімтал шабыт болу керек. Шабыт дегеніміз- ақын жүрегінен шалқып, тасып шыққан ой толқыны, өмірге жан-тәнімен берілген махаббатық сезім. Ендеше қос ақынға сезім селін ағытуға кезек берейік.

11.Тлеубек Мадина10а
12.Орынбаева Назира 10а

13.Әбдібекова Эльмира 8а

14Балтабаева Азиза 11а

15.Наржанова Жазира 11а

16.Айтбай Жайна 8а

17.Өмірбекова Ақжарқын 10а
Оқушылардың сұрақтары --------------------------------------------------
                                IV « Өлеңге әркімнің-ақ бар таласы»

                      ( Оқушылар шығармашылығы)

         2-жүр: Оқушылардың ішінде поэзия сүйетіндері баршылық. Өлең жазуға талаптанып, балаң жырларымен,шағын әңгімелерімен ұстаздарын сүйсіндіріп жүрген  талантты шәкірттеріміз бар.. Олардың жыр-жүрегінен шыққан туындыларын сіздердің назарларыңызға ұсынып отырмыз.Енді соларды тыңдап көрейік.
1.Қалмағамбетова Гүлсім 9а

2.Армиев Алшын 9а

3.Жумашева Карима

4.Ибраева Клара 8а

5.Әбдібекова Эльмира

Әбдиева Жұлдыз 
Шәріпов Рауан 
Қорытынды

1-жүр:  Қымбатты ақын ағалар, бүгінгі кеште өр де өткір,нәзік те сыршыл сезімдеріңізді ортаға жайып салып өздеріңізде бір серпіліп қалған шығарсыздар. Біз де, жыр сүйер қауым,осындай әдемі кеште әсем жыр тыңдап, көңіліміз көтеріліп қалды. Өмірге ғашық жандар ол мәңгі жас адамдар екен.Ендеше жандарыңыз қартаймасын,жүректеріңіздегі өмірге деген ғашық оты сөнбесін. Алтын  уақыттарыңызды бөліп поэзия кешімізді өткізуге тірек болғандарыңыз үшін ұйымдастырушылар алқасы мен көрермендер атынан рахметімізді айтамыз.Келесі кездескенше сау болыңыздар!
